
Espediente zk.: ADM1-2023-0000005838

Onestea Euskal Autonomia Erkidegoko Administrazio Orokorrarekin hitzarmen instrumentala sinatzea eta hitzarmen hori berresteko foru arau proiektua, "Asfalto Naturalen Meatze Paisaien eta Vasco-Navarro Bide Berdearen Helmugako Turismo Jasangarritasuneko Plana (HTJP)" izeneko proiektua gauzatzeko, Europar Batasunaren Next Generation EU funtsek finantzatutako Berreskuratze, Eraldaketa eta Erresilientzia Planaren esparruan.
Berreskuratze, Eraldaketa eta Erresilientzia Planean (BEEP), 14. Osagaian dago jasota turismo eredua jasangarritasunera eraldatzeko inbertsio lerroa; lehen inbertsioaren bigarren azpineurri gisa (C14.I1) Helmugako Turismo Jasangarritasuneko Planen programa ageri da; alegia, administrazioaren hiru mailen artean lankidetzan jarduteko mekanismoa.
Programa horrek finantzatzen dituen proiektuetako kredituak lurraldeka bereiziko dira. Gainera, Helmugako Jasangarritasun Turistikoaren Estrategian oinarrituz, toki erakundeek eta autonomia erkidegoek parte hartzeko baldintzak finkatzen ditu, hala nola aplikazio eremuak, inbertsioen gutxieneko atalaseak, proposamenak aurkezteko prozedura eta onartzeko, egikaritzeko eta justifikatzeko arauak.
C14.I1 inbertsio lerroan lortu nahi den helburua da bigarren azpineurrian (Helmugako Turismo Jasangarritasuneko Planak) jasotako turismo jasangarritasuna sustatzeko jarduketak ezartzea, hiru alderdietan: ingurumena, sozioekonomia eta lurraldea, turismo helmugen, sektoreko eragile pribatuen zein gizarte eragileen mesedetan..
2021eko uztailaren 28ko Konferentzia Sektorialean onartutako Helmugako Turismo Jasangarritasuneko Estrategian ezarritako prozedurarekin bat etorriz, Eusko Jaurlaritzako Turismo, Merkataritza eta Kontsumo Sailak 2022ko Helmugako Turismo Jasangarritasuneko Lurralde Plana (HTJLP) egin zuen.
Deialdia ireki ondoren, Arabako Foru Aldundiak "Asfalto Naturalen Meatze Paisaien eta Vasco-Navarro Bide Berdearen HTJP" proiektua igorri zuen ezarritako epean.
Autonomia erkidegoek eta Turismoko Estatu Idazkaritzak (aurrerantzean, SETUR) HTJP proposamenak baloratu zituzten, Estrategian bertan ezarritako irizpide objektiboen arabera.
Euskadiko HTJLP plana Turismoko Estatu Idazkaritzaren 2022ko abenduaren 19ko Ebazpenaren bidez onetsi zen. Ebazpen horren bidez, Turismoko Konferentzia Sektorialaren 2022ko abenduaren 14ko Erabakia argitaratu zen (BOE, 310. zk., 2022ko abenduaren 27koa).
Ebazpen horren arabera, Arabako Foru Aldundiari 2.123.550 € eman zitzaizkion guztira, "Asfalto Naturalen Meatze Paisaien eta Vasco-Navarro Bide Berdearen HTJP" proiektua gauzatzeko. 
2023ko uztailaren 11n, Eusko Jaurlaritzak erabaki zuen zuzeneko 12 dirulaguntza ematea 2022ko Helmugako Turismo Jasangarritasuneko Plana eta 2022ko Turismo Enogastronomikoaren Plan Nazionala gauzatzeko ardura duten toki erakundeei. Era berean, Euskal Autonomia Erkidegoko Administrazio Orokorrak, Turismo, Merkataritza eta Kontsumo Sailaren bidez, eta erakunde onuradunek sinatu beharreko hitzarmen eredua onetsi zen, 2022ko Euskadiko Helmugako Turismo Jasangarritasuneko Lurralde Planean jasotako proiektuak gauzatzeko zuzeneko 12 dirulaguntza emateko, Europar Batasunaren Next Generation EU funtsak finantzatutako Berreskuratze, Eraldaketa eta Erresilientzia Planaren barruan.
Beraz, izapidetzen ari den hitzarmenaren helburua da Aldundi honek "Asfalto Naturalen Meatze Paisaien eta Vasco-Navarro Bide Berdearen HTJP" proiektua gauzatzeko tresna izatea. Proiektu hori Europar Batasunaren Next Generation EU funtsak finantzatzen du, Berreskuratze, Eraldaketa eta Erresilientzia Planaren esparruan. 
Sektore Publikoaren Araubide Juridikoaren urriaren 1eko 40/2015 Legeak 48. artikuluan ezartzen duenez, administrazio publikoek, bakoitzak bere eskumenen esparruan, hitzarmenak sinatu ahal izango dituzte zuzenbide publikoko eta pribatuko subjektuekin, eta sinatutako hitzarmenek, besteak beste, kudeaketa publikoaren eraginkortasuna hobetu, baliabide eta zerbitzu publikoen baterako erabilera erraztu, eta onura publikoko jarduerak egiten lagundu beharko dute.
Arabako Lurralde Historikoaren Erakunde Antolamenduari buruzko 1983ko martxoaren 7ko Foru Arauak, 6.2.b)3 artikuluan, xedatzen du batzar nagusiek eskumena dutela “Eusko Jaurlaritzarekin, Estatuko Gobernuarekin eta beste lurralde historiko, autonomia erkidego edo probintzia batzuekin” hitzarmenak sinatzea dakarten proiektuak berresteko.
Arabako Foru Aldundiaren Gobernu, Antolaketa eta Araubide Juridikoari buruzko martxoaren 15eko 10/2023 Foru Arauaren 6.1.b)3. artikuluak Arabako Foru Aldundiaren Foru Gobernu Kontseiluari esleitzen dio "Eusko Jaurlaritzarekin, Estatuko Gobernuarekin, beste lurralde historiko, autonomia erkidego edo probintzia batzuekin edo beste lurralde administrazio batzuekin egiten diren hitzarmenei" buruzko proposamenak onesteko eta batzar nagusiei bidaltzeko eskumena.
Nahitaezko txostenak aztertu dira.
Horregatik, Jasangarritasun, Nekazaritza eta Natura Ingurunearen Saileko diputatuak eta Enplegu, Merkataritza, Turismo eta Foru Administrazioaren Saileko diputatuak hala proposatuta, eta Foru Gobernu Kontseiluak gaur bertan egindako bilkuran aztertu ondoren, honako hau 
ERABAKITZEN DUT 
Lehenengoa.- Onestea Euskal Autonomia Erkidegoko Administrazio Orokorrarekin hitzarmen instrumentala sinatzea "Asfalto Naturalen Meatze Paisaien eta Vasco-Navarro Bide Berdearen Helmugako Turismo Jasangarritasuneko Plana (HTJP)" izeneko proiektua gauzatzeko, Europar Batasunaren Next Generation EU funtsek finantzatutako Berreskuratze, Eraldaketa eta Erresilientzia Planaren esparruan, I. eranskinaren arabera.
Bigarrena.- Foru arau proiektua onestea "Asfalto Naturalen Meatze Paisaien eta Vasco-Navarro Bide Berdearen Helmugako Turismo Jasangarritasuneko HTJP" proiektua gauzatzeko Euskal Autonomia Erkidegoko Administrazio Orokorrarekin egindako hitzarmena berresteko, II. eranskinaren arabera.
Hirugarrena.- Agintzea igor dakiela Arabako Batzar Nagusiei hitzarmen hori berresteko foru arau proiektua
Laugarrena.- Arabako Foru Aldundiaren ordezkari izendatzea hitzarmenaren jarraipen batzordean (10. klausula) Natura Ingurunearen zuzendaria eta Ingurumen Jasangarritasunaren zerbitzuburua.

II. ERANSKINA
EUSKAL AUTONOMIA ERKIDEGOKO ADMINISTRAZIO OROKORRAREKIN SINATUTAKO ADMINISTRAZIO ARTEKO HITZARMENA BERRESTEKO FORU ARAU PROIEKTUA, "ASFALTO NATURALEN MEATZE PAISAIEN ETA VASCO-NAVARRO BIDE BERDEAREN HELMUGAKO TURISMO JASANGARRITASUNEKO PLANA (HTJP)" IZENEKO PROIEKTUA GAUZATZEKO, EUROPAR BATASUNAREN NEXT GENERATION EU FUNTSEK FINANTZATUTAKO BERRESKURATZE, ERALDAKETA ETA ERRESILIENTZIA PLANAREN ESPARRUAN.
Berreskuratze, Eraldaketa eta Erresilientzia Planean (BEEP), 14. Osagaian dago jasota turismo eredua jasangarritasunera eraldatzeko inbertsio lerroa; lehen inbertsioaren bigarren azpineurri gisa (C14.I1) Helmugako Jasangarritasun Turistikoaren Planen programa ageri da; alegia, administrazioaren hiru mailen artean lankidetzan jarduteko mekanismoa.
Programa horrek finantzatzen dituen proiektuetako kredituak lurraldeka bereiziko dira. Gainera, Helmugako Jasangarritasun Turistikoaren estrategian oinarrituz, toki erakundeek eta autonomia erkidegoek parte hartzeko baldintzak finkatzen ditu, hala nola aplikazio eremuak, inbertsioen gutxieneko atalaseak, proposamenak aurkezteko prozedura eta onartzeko, egikaritzeko eta justifikatzeko arauak.
C14.I1 inbertsio lerroan lortu nahi den helburua da bigarren azpineurrian (Helmugako Jasangarritasun Turistikoaren Planak) jasotako turismo jasangarritasuna sustatzeko jarduketak ezartzea, hiru alderdietan: ingurumena, sozioekonomia eta lurraldea, turismo helmugen, sektoreko eragile pribatuen zein gizarte eragileen mesedetan.
2021eko uztailaren 28ko Konferentzia Sektorialean onartutako Helmugako Turismo Jasangarritasuneko Estrategian ezarritako prozedurarekin bat etorriz, Eusko Jaurlaritzako Turismo, Merkataritza eta Kontsumo Sailak 2022ko Helmugako Turismo Jasangarritasuneko Lurralde Plana (HTJLP) egin zuen.
Deialdia ireki ondoren, Arabako Foru Aldundiak "Asfalto Naturalen Meatze Paisaien eta Vasco-Navarro Bide Berdearen HTJP" proiektua igorri zuen ezarritako epean.
Autonomia erkidegoek eta Turismoko Estatu Idazkaritzak (aurrerantzean, SETUR) HTJP proposamenak baloratu zituzten, Estrategian bertan ezarritako irizpide objektiboen arabera.
Euskadiko HTJLP plana Turismoko Estatu Idazkaritzaren 2022ko abenduaren 19ko Ebazpenaren bidez onetsi zen. Ebazpen horren bidez, Turismoko Konferentzia Sektorialaren 2022ko abenduaren 14ko Erabakia argitaratu zen (BOE, 310. zk., 2022ko abenduaren 27koa).
Ebazpen horren arabera, Arabako Foru Aldundiari 2.123.550 € eman zitzaizkion guztira, "Asfalto Naturalen Meatze Paisaien eta Vasco-Navarro Bide Berdearen HTJP" proiektua gauzatzeko. 
2023ko uztailaren 11n, Eusko Jaurlaritzak erabaki zuen zuzeneko 12 dirulaguntza ematea 2022ko Helmugako Turismo Jasangarritasuneko Plana eta 2022ko Turismo Enogastronomikoaren Plan Nazionala gauzatzeko ardura duten toki erakundeei. Era berean, Euskal Autonomia Erkidegoko Administrazio Orokorrak, Turismo, Merkataritza eta Kontsumo Sailaren bidez, eta erakunde onuradunek sinatu beharreko hitzarmen eredua onetsi zen, 2022ko Euskadiko Helmugako Turismo Jasangarritasuneko Lurralde Planean jasotako proiektuak gauzatzeko zuzeneko 12 dirulaguntza emateko, Europar Batasunak finantzatutako Berreskuratze, Eraldaketa eta Erresilientzia Planaren barruan – Next Generation EU.
Beraz, izapidetzen ari den hitzarmenaren helburua da Aldundi honek "Asfalto Naturalen Meatze Paisaien eta Vasco-Navarro Bide Berdearen HTJP" proiektua gauzatzeko tresna izatea. Proiektu hori Europar Batasunaren Next Generation EU funtsak finantzatzen du, Berreskuratze, Eraldaketa eta Erresilientzia Planaren esparruan.
Autonomia Erkidego osorako erakundeen eta bertako lurralde historikoetako foru organoen arteko harremanei buruzko azaroaren 25eko 27/1983 Legeak xedatutakoaren arabera, Arabako Foru Aldundiak du eskumena aipatutako jarduketak egiteko. 
Autonomia Erkidego osorako erakundeen eta bertako lurralde historikoetako foru organoen arteko harremanei buruzko azaroaren 25eko 27/1983 Legearen 5. artikuluan jasotzen da Gobernuak foru aldundiekin zerbitzuak emateko hitzarmenak egiteko aukera.
Horiek horrela, hitzarmena izenpetu beharra dago, klausuletan ezarritakoaren arabera, aldeek, hitzarmeneko helburuak gauzatu nahian, beren gain hartutako konpromisoak bete ditzaten.
Foru Gobernu Kontseiluak onetsi du hitzarmen hori sinatzea, bat etorriz Arabako Foru Aldundiaren Gobernu, Antolaketa eta Araubide Juridikoari buruzko martxoaren 15eko 10/2023 Foru Arauaren 6.1.B) 3. artikuluan xedatutakoarekin, eta Arabako Lurralde Historikoaren Erakunde Antolaketari buruzko 1983ko martxoaren 7ko Foru Arauaren 6.2.b) .3. artikuluarekin; Arabako Batzar Nagusiek berretsi egin behar dute erabaki hori.
Halaber, Arabako Foru Aldundiaren xedapen orokorrak egiteko prozedura onesten duen otsailaren 28ko Foru Gobernu Kontseiluaren 6/2023 Foru Dekretuan ezarritakoaren arabera izapidetu da.
ARTIKULU BAKARRA
Euskal Autonomia Erkidegoko Administrazio Orokorraren eta Arabako Foru Aldundiaren arteko hitzarmena berresten da, "Asfalto Naturalen Meatze Paisaien eta Vasco-Navarro Bide Berdearen HTJP" izeneko proiektua gauzatzeko, Europar Batasunaren Next Generation EU funtsek finantzatutako Berreskuratze, Eraldaketa eta Erresilientzia Planaren esparruan.

